
КИРИШ

М агнстрлик диссертация мавзусининг долзарблиги.

Мамлакатимизни ижтимоий-иқтисодий ривожлантириш ва амалга 

оширилаётган кичик бизнес ва хусусий тадбиркорлик дастурининг энг муҳим 

устувор йўналишларидан бири янги иш ўринларини ташкил этиш, аҳолининг 

даромадлари ва фаровонлигини оширишда тобора муҳим урин тутаётган 

хизматлар кўрсатиш ва сервис соҳаси, кичик бизнес ва хусусий 

тадбиркорликни жадал ривожлантиришга қаратилмоқда.

Мамлакатимиз Президента Ш. М. Мирзиёев таъкидлаганидек, - 

“Бизнинг бош вазифамиз - тадбиркорликни ривожлантиришни 

рағбатлантириш учун энг қулай шарт-шароитлар яратишни таъминлашдир. 

Бизнес билан шуғулланаётган ҳар бир кишида давлат томонидан қўллаб- 

қувватланишига қатъий ишонч бўлиши шарт. Одамлар бизнес билан 

шуғулланишдан манфаатдор бўлиши зарур”.1

Кичик бизнес ва хусусий тадбиркорликни ривожлантиришни ҳар 

томонлама қўллаб-қувватлаш ва рагбатлантириш, уларнинг фаолияти учун 

қулай муҳит яратиш борасида амалга оширилаётган тадбирлар 2017 йилнинг 

январь-декабрида 38,2 мингдан ортиқ кичик бизнес субъектлари ташкил 

этилди.

2018 йил 1 январь ҳолатига республикамизда фаолият кўрсатаётган 

кичик бизнес субъектлари сони (деҳқон ва фермер хўжаликларидан ташқари) 

229666 тани ташкил этди ва шунингдек, ҳар 1000 нафар аҳолиги тўғри 

келадиган кичик бизнес субъектлари сони 12,2 бирликни ташкил этади ёки 

ўтган йил га нисбатан 107,0 % га тенг бўлди2.

Ҳозирги вақтда мамлакатимиз миллий иқтисодиётини модернизация 

қилишда кичик бизнес ва хусусий тадбиркорлик муҳим роль ўйнашини 

қуйидаги маълумотлар далолат беради.

‘Мирзиёев Ш. Буюк келажагимизни мард ва олижаноб халкимиз билан бирга курамиз. -  Тошкент: 
«Ўзбекистон» НМИУ, 2017.
2 Ўзбекистон Республикаси Давлат статистика кумитасининг статистик ахборотномаси -  Тошкент: 2018.


